
MAHSULOTLARI 
BOZORIDA KORXONALAR 

RAQOBATBARDOSHLIGINI 
OSHIRISHDA MARKETING 

STRATEGIYALARIDAN 
FOYDALANISH

Xudayberganov Jasur Baxodirovich
Urganch davlat universiteti mustaqil tadqiqotchisi

Annotatsiya: Ushbu maqolada qishloq xo‘jaligi mahsulotlari bozorida korxonalar raqobatbardoshligini oshirishda mar-
keting strategiyalarining o‘rni va ahamiyati tahlil qilingan. Raqamli iqtisodiyot sharoitida bozor holati, iste’molchilar talabi 
va raqobat muhiti tez o‘zgarib borayotgan bir paytda marketing strategiyalaridan samarali foydalanish korxonalar faoliya-
tining barqarorligini ta’minlashda muhim omil sifatida namoyon bo‘lmoqda.

Tadqiqotda raqobat ustunligini shakllantirishda diversifikatsiya, differensiasiya, narx bo‘yicha yetakchilik, fokuslash hamda 
raqamli marketing strategiyalarining o‘zaro ta’siri o‘rganilgan. Porterning raqobat ustunligi modeli, Ansoffning bozor rivoj­
lantirish matritsasi va Kotlerning zamonaviy marketing konsepsiyalariga tayangan holda marketing strategiyalarining 
samarali qo‘llanishi korxonaning ichki imkoniyatlari, mahsulot innovatsiyasi va bozor pozitsiyasiga bevosita ta’sir etishi 
aniqlangan.

O‘zbekiston qishloq xo‘jaligi sektori misolida olib borilgan tahlillar shuni ko‘rsatadiki, marketing strategiyalaridan kompleks 
foydalanish korxonalar raqobatbardoshligini oshirib, eksport salohiyatini kengaytiradi, brend qiymatini mustahkamlaydi 
va barqaror daromad oqimini shakllantiradi. Ayniqsa, raqamli marketing vositalaridan (onlayn savdo, agroplatformalar, 
CRM tizimlari) foydalanish korxonalarga yangi segmentlarni egallash va mijozlar bilan doimiy aloqa o‘rnatish imkonini 
bermoqda.

Maqola yakunida qishloq xo‘jaligi korxonalari uchun marketing strategiyalarini optimallashtirish, raqamli transformatsiyani 
jadallashtirish va raqobatbardoshlikni oshirishga qaratilgan amaliy tavsiyalar ishlab chiqilgan.

Kalit so‘zlar: raqobatbardoshlik, marketing strategiyasi, diversifikatsiya, differensiasiya, narx bo‘yicha yetakchilik, raqamli 
marketing, qishloq xo‘jaligi bozori, innovatsiya.
Abstract: This article analyzes the role and importance of marketing strategies in enhancing the competitiveness of 
enterprises in the agricultural products market. In the context of the digital economy, where market conditions, consumer 
demand, and the competitive environment are rapidly changing, the effective use of marketing strategies becomes a key 
factor in ensuring business stability.

The study examines the interaction of diversification, differentiation, price leadership, focus, and digital marketing 
strategies in forming competitive advantages. Based on Porter’s competitive advantage model, Ansoff’s market 
development matrix, and Kotler’s modern marketing concepts, it was found that the effective application of mar-
keting strategies directly influences the enterprise’s internal capabilities, product innovation, and market positioning. 
The analysis of Uzbekistan’s agricultural sector shows that the comprehensive use of marketing strategies enhances 
enterprise competitiveness, expands export potential, strengthens brand value, and creates a stable income stream. 
Particularly, the use of digital marketing tools (online trade, agro-platforms, CRM systems) allows enterprises to capture 
new market segments and maintain constant contact with customers.

The article concludes with practical recommendations for optimizing marketing strategies, accelerating digital transforma-
tion, and improving competitiveness in agricultural enterprises.

Key words: competitiveness, marketing strategy, diversification, differentiation, price leadership, digital marketing, agri-
cultural market, innovation.

S Аннотация: В данной статье проанализирована роль и значение маркетинговых стратегий в повышении конкурен-
тоспособности предприятий на рынке сельскохозяйственной продукции. В условиях цифровой экономики, когда 
рыночная конъюнктура, потребительский спрос и конкурентная среда быстро меняются, эффективное использо-
вание маркетинговых стратегий становится ключевым фактором обеспечения устойчивости деятельности пред-
приятий.

В исследовании изучено взаимное влияние стратегий диверсификации, дифференциации, лидерства по 
издержкам, фокусирования и цифрового маркетинга при формировании конкурентных преимуществ. На основе 
модели конкурентного преимущества Портера, матрицы развития рынка Ансоффа и современных маркетинговых 
концепций Котлера установлено, что эффективное применение маркетинговых стратегий напрямую влияет на 
внутренние возможности предприятия, инновации продукта и рыночное позиционирование.

Анализ аграрного сектора Узбекистана показал, что комплексное использование маркетинговых стратегий спо-
собствует повышению конкурентоспособности предприятий, расширению экспортного потенциала, укреплению 
бренда и формированию стабильного потока доходов. Особенно использование инструментов цифрового мар-
кетинга (онлайн-торговля, агроплатформы, CRM-системы) позволяет предприятиям осваивать новые сегменты 
рынка и поддерживать постоянную связь с клиентами.

В заключении предложены практические рекомендации по оптимизации маркетинговых стратегий, ускорению 
цифровой трансформации и повышению конкурентоспособности сельскохозяйственных предприятий.

Ключевые слова: конкурентоспособность, маркетинговая стратегия, диверсификация, дифференциация, лидер-
ство по издержкам, цифровой маркетинг, рынок сельского хозяйства, инновации.

K I R I S H
Raqamli iqtisodiyot sharoitida qishloq xo‘jaligi tarmog‘i mamlakat iqtisodiy xavfsizligini ta’minlash, oziq-

ovqat mustaqilligini qo‘llab-quvvatlash hamda eksport salohiyatini oshirishda hal qiluvchi rol o‘ynamoqda. 
So‘nggi yillarda global bozorlarda raqobatning keskinlashuvi, iste’molchilar talabining o‘zgaruvchanligi va mah-
sulot sifati bo‘yicha yangi standartlarning joriy etilishi qishloq xo‘jaligi korxonalaridan strategik boshqaruv va 
zamonaviy marketing yondashuvlarini talab etmoqda. Shu bois, raqobatbardoshlikni ta’minlashda marketing 
strategiyalaridan oqilona foydalanish nafaqat korxonalar daromadliligini, balki butun tarmoqning barqaror rivoj
lanishini belgilovchi omil sifatida qaralmoqda.

Marketing strategiyasi – bu korxonaning bozor sharoitlarida uzoq muddatli muvaffaqiyatini ta’minlashga 
qaratilgan konseptual rejasidir. U iste’molchi ehtiyojlarini chuqur tahlil qilish, mahsulotni to‘g‘ri joylashtirish, 
raqobatchilar harakatini baholash va mos narx, taqsimot hamda kommunikatsiya siyosatini shakllantirish jara
yonlarini o‘z ichiga oladi. Ayniqsa, qishloq xo‘jaligi sohasida bu yondashuv muhim ahamiyatga ega, chunki 
mahsulotlar mavsumiy, bozorlar esa yuqori tebranuvchanlikka ega. Shu sababli marketing strategiyasi korxo
naning ishlab chiqarish, qayta ishlash, saqlash va sotish bosqichlarini yagona tizim sifatida bog‘lab turuvchi 
boshqaruv mexanizmiga aylanmoqda.

So‘nggi yillarda O‘zbekistonda qishloq xo‘jaligini modernizatsiya qilish, mahsulot turlarini diversifikatsiya 
qilish, eksportni kengaytirish hamda innovatsion texnologiyalarni joriy etish yo‘nalishida keng ko‘lamli islohotlar 
amalga oshirilmoqda. Bu jarayonda korxonalar uchun raqobatbardoshlikni ta’minlashda marketing strategi-
yalarining o‘rni yanada ortib bormoqda. Ayniqsa, diversifikatsiya, differensiasiya, narx bo‘yicha yetakchilik, 
fokuslash va raqamli marketing kabi strategiyalar o‘zaro integratsiyalashgan holda raqobat ustunligini shakllan-
tirishda asosiy vosita bo‘lib xizmat qilmoqda.

Masalan, diversifikatsiya strategiyasi orqali korxonalar mahsulot turlarini kengaytirib, bozor risklarini 
kamaytiradi va yangi segmentlarga kiradi. Differensiasiya esa mahsulotni sifat, dizayn yoki xizmat darajasi 
orqali raqiblardan ajratadi. Narx bo‘yicha yetakchilik strategiyasi korxonaga ishlab chiqarish xarajatlarini opti-
mallashtirish orqali bozorda arzonroq narx bilan raqobatlashish imkonini beradi. Shu bilan birga, raqamli mar-
keting strategiyasi onlayn savdo platformalari, ijtimoiy tarmoqlar va CRM tizimlari orqali korxonalarga mijozlar 
bilan bevosita aloqa o‘rnatish, bozordagi talabni tezroq o‘rganish va reklama samaradorligini oshirish imkonini 
bermoqda.

M A V Z U G A  O I D  A D A B I Y O T L A R  S H A R H I
Qishloq xo‘jaligi mahsulotlari bozorida korxonalar raqobatbardoshligini oshirish masalasi zamonaviy mar-

keting nazariyasida markaziy o‘rinlardan birini egallaydi. Turli tadqiqotchilar bu jarayonni raqobat strategiyalari, 
diversifikatsiya, differensiasiya va innovatsion marketing yondashuvlari orqali izohlagan. Adabiyotlarni tahlil 
qilish shuni ko‘rsatadiki, marketing strategiyalaridan foydalanish korxonaning raqobat ustunligini shakllantirish-
ning asosiy omillaridan biri sifatida qaraladi.

xonaning bozor ustunligini ta’minlovchi uchta asosiy strategiyani ajratib ko‘rsatadi: xarajatlar bo‘yicha yetak-
chilik, differensiasiya va fokuslash. Porter fikricha, korxona raqobatbardoshlikka erishishi uchun raqobatchilarni 
kuzatib borishi, bozor segmentlarini chuqur tahlil qilishi va o‘z ustunligini doimiy mustahkamlab borishi zarur. 
Ushbu model hozirgi kunda qishloq xo‘jaligi korxonalari uchun ham dolzarbdir, chunki ular bir vaqtning o‘zida 
mahsulot sifati, narx siyosati va servis darajasi bo‘yicha raqobatlashmoqda [1].

Porterning “besh kuch” modeli (suppliers, buyers, competitors, substitutes, new entrants) orqali esa 
korxona o‘z faoliyatini tashqi muhit omillari asosida baholashi mumkin. Bu model yordamida qishloq xo‘jaligi 
bozori ishtirokchilari o‘zlarining raqobatbardoshlik strategiyasini bozorning real imkoniyatlariga mos ravishda 
shakllantira oladilar.

Marketing strategiyasining nazariy asoslarini Filipp Kotler va Kevin Keller (2016) o‘zlarining “Marketing 
Management” asarida batafsil yoritgan. Ularning fikricha, marketing strategiyasi – bu korxonaning uzoq mud-
datli maqsadlariga erishish uchun iste’molchi ehtiyojlarini chuqur o‘rganish, raqobatchilarni tahlil qilish va 
bozorda o‘z pozitsiyasini mustahkamlashga qaratilgan boshqaruv tizimidir.

Kotler marketing strategiyalarini ishlab chiqishda to‘rtta asosiy komponent – mahsulot, narx, taqsimot va 
kommunikatsiya (4P) siyosatini uyg‘unlashtirish zarurligini ta’kidlaydi. Qishloq xo‘jaligi korxonalari uchun bu 
yondashuv ayniqsa muhim, chunki mahsulotlar tabiiy xususiyatlarga ega, narxlar mavsumiylikka bog‘liq, taq-
simot tarmoqlari esa ko‘p hollarda logistika imkoniyatlariga cheklangan [2].

Marketing strategiyalarini ishlab chiqishda Igor Ansoff tomonidan ishlab chiqilgan “Ansoff matritsasi” modeli 
keng qo‘llaniladi. U bozor va mahsulot rivojlanishining to‘rtta asosiy yo‘nalishini belgilaydi:

•	 Bozorni chuqurlashtirish (mavjud mahsulot, mavjud bozor);

•	 Bozorni kengaytirish (mavjud mahsulot, yangi bozor);

•	 Mahsulotni rivojlantirish (yangi mahsulot, mavjud bozor);

•	 Diversifikatsiya (yangi mahsulot, yangi bozor).

Ansoff modeliga ko‘ra, diversifikatsiya strategiyasi korxonaning eng yuqori riskli, ammo eng katta daromad 
keltiruvchi yo‘nalishidir. Shu sababli, qishloq xo‘jaligi korxonalari uchun diversifikatsiya strategiyasi ishlab chiqa-
rishni kengaytirish bilan birga, bozor risklarini kamaytirish vositasi ham hisoblanadi [3].

So‘nggi yillarda raqobat ustunligini ta’minlashda raqamli marketing va innovatsion yondashuvlar alohida 
ahamiyat kasb etmoqda. Dave Chaffey o‘zining “Digital Marketing: Strategy, Implementation and Practice” 
asarida raqamli texnologiyalar marketing siyosatini transformatsiya qilayotganini ta’kidlaydi. Ayniqsa, qishloq 
xo‘jaligi sohasida raqamli savdo platformalari, agroportal tizimlari va onlayn reklama vositalari korxonalarga 
yangi iste’molchilar segmentlarini egallash imkonini bermoqda [4].

FAO (2022-yil) hisobotlariga ko‘ra, O‘zbekiston va Markaziy Osiyoda qishloq xo‘jaligida raqamli marketing 
strategiyalarini joriy etish natijasida mahsulot eksporti hamda ichki bozor savdosi hajmi oshgan, mahsulot sifati 
va sertifikatlash tizimi yaxshilangan. Bu jarayon marketing strategiyalarining raqamli transformatsiya bilan 
uyg‘unlashayotganini ko‘rsatadi [5].

O‘zbekiston olimlari ham qishloq xo‘jaligi marketingi va raqobatbardoshlik masalalarini faol o‘rganmoq
dalar. T. Xodiev o‘z tadqiqotida innovatsion marketing va mahsulot diversifikatsiyasining tarmoq barqarorligiga 
ta’sirini o‘rganib, ularning sinergiyasi yuqori natija berishini ta’kidlagan [6]. A. Tohirov esa raqamli iqtisodiyot 
sharoitida marketing strategiyalarining o‘zgarishini tahlil qilib, agrosohada CRM, onlayn platformalar va brend-
lashning ahamiyatini ko‘rsatgan [7].

Adabiyotlar tahlili shuni ko‘rsatadiki, marketing strategiyalaridan kompleks foydalanish korxonalar raqobat-
bardoshligini oshirishning eng samarali yo‘lidir. Porter modeli raqobat ustunligini yaratish mexanizmini belgilab 
bersa, Ansoff matritsasi diversifikatsiya yo‘nalishlarini aniqlaydi, Kotler konsepsiyasi esa marketing tizimining 
boshqaruv tamoyillarini izohlaydi. Raqamli marketing esa ushbu strategiyalarni zamonaviy texnologiyalar orqali 
yanada samarali amalga oshirish imkonini beradi.

Demak, qishloq xo‘jaligi mahsulotlari bozorida raqobatbardoshlikni oshirish uchun korxonalar marketing 
strategiyalarining integratsiyalashgan modelini ishlab chiqishi zarur. Ushbu model marketingning klassik nazari-
yalariga tayanib, raqamli iqtisodiyot sharoitida yangi yondashuvlar bilan boyitilishi kerak.

T A D Q I Q O T  M E T O D O L I G I YA S I
Iqtisodiy samaradorlikka ta’sir etuvchi omillar va tarmoq infratuzilmasi tahlil qilindi. Tahlil jarayonida rasmiy 

statistik ma’lumotlar, sohaviy hisobotlar, normativ-huquqiy hujjatlar hamda ilmiy manbalardan foydalanildi. 
Shuningdek, kuzatish, tavsiflash, solishtirish va iqtisodiy-statistik tahlil usullari asosida umumlashtirilgan xulo-
salar chiqarilib, sohani rivojlantirish bo‘yicha nazariy va amaliy takliflar ishlab chiqildi.

S T A H L I L  V A  N A T I J A L A R
O‘zbekiston qishloq xo‘jaligi tarmog‘i so‘nggi yillarda iqtisodiyotning eng muhim yo‘nalishlaridan biri sifatida 

jadal rivojlanib bormoqda. Statistika agentligi ma’lumotlariga ko‘ra, 2020–2024-yillar davomida tarmoqning yalpi 
ishlab chiqarish hajmi o‘rtacha 3,5–4,0 foiz atrofida o‘sib borgan. Ushbu o‘sish asosan meva-sabzavotchilik, 
chorvachilik, issiqxona xo‘jaliklari va qayta ishlash sohalarida kuzatilgan. Bu jarayonda korxonalar tomonidan 
marketing strategiyalarini joriy etish raqobatbardoshlikni oshirishda muhim rol o‘ynagan.

Tadqiqot natijalariga ko‘ra, qishloq xo‘jaligi korxonalari tomonidan eng ko‘p qo‘llanilayotgan marketing 
strategiyalari quyidagilardan iborat:

1.	 Diversifikatsiya strategiyasi – mahsulot assortimentini kengaytirish, yangi bozor segmentlariga kirish va 
mavsumiy risklarni kamaytirish maqsadida qo‘llanilmoqda. Masalan, Farg‘ona va Samarqand viloyatlarida 
fermerlar paxta yoki g‘alladan tashqari meva-sabzavot, asalarichilik hamda issiqxona faoliyatini rivojlanti
rmoqda.

2.	 Differensiasiya strategiyasi – mahsulot sifatini, dizaynini yoki xizmat darajasini oshirish orqali raqobatchi-
lardan ajralish maqsadida qo‘llaniladi. Organik sertifikatlangan mahsulotlar, eksportga yo‘naltirilgan quri­
tilgan mevalar va brendli sharbatlar buning yaqqol misolidir.

3.	 Narx bo‘yicha yetakchilik strategiyasi – ishlab chiqarish xarajatlarini optimallashtirish va bozorda arzonroq, 
ammo barqaror sifatli mahsulot bilan ishtirok etish orqali raqobat ustunligini ta’minlaydi. Ayniqsa, g‘alla, 
paxta, sabzavot va go‘sht mahsulotlarida bu strategiya keng tarqalgan.

4.	 Raqamli marketing strategiyasi – onlayn savdo platformalari, agroportal tizimlari va ijtimoiy tarmoqlar orqali 
iste’molchi bilan bevosita aloqani yo‘lga qo‘yishga qaratilgan. So‘nggi yillarda “Agro.uz”, “Agroexport”, 
“UzAgroMarket” kabi platformalarning joriy etilishi korxonalarga marketing faoliyatini raqamli asosda olib 
borish imkonini bermoqda.

Quyidagi jadvalda 2020–2024-yillar davomida O‘zbekiston qishloq xo‘jaligida marketing strategiyalarining 
qo‘llanilishi va raqobatbardoshlikka ta’sirini ifodalovchi asosiy ko‘rsatkichlar jamlangan (1-jadval).

1-jadval: 2020–2024 yillarda O‘zbekiston qishloq xo‘jaligidagi asosiy ko‘rsatkichlar tahlili1

Yil Qishloq xo‘jaligi ishlab chiqarish hajmi (trln 
so‘m)

Eksport hajmi (mlrd AQSh 
doll.)

Qayta ishlash ulushi 
(%)

2020 270,4 1,5 18
2021 285,7 1,8 21
2022 305,3 2,0 24
2023 320,9 2,2 27
2024 338,6 2,5 31

1-jadval ma’lumotlaridan ko‘rinib turibdiki, 2020–2024-yillar davomida eksport hajmi 1,5 mlrd. dollardan 
2,5 mlrd. dollargacha oshgan, ya’ni 66 foizlik o‘sish kuzatilgan. Qayta ishlash ulushi 18 foizdan 31 foizgacha 
ko‘tarilib, diversifikatsiyaning natijadorligini ko‘rsatgan.

Bu natijalar marketing strategiyalarining kompleks joriy etilishi raqobat ustunligini oshirishda bevosita 
ta’sirga ega ekanligini tasdiqlaydi.

Raqamli texnologiyalar qishloq xo‘jaligi marketingini tubdan o‘zgartirdi. “Agro.uz” va “Agroexport” platforma-
lari orqali 2023–2024-yillarda eksport bitimlarining 22 foizi onlayn tarzda amalga oshirilgan. Fermer xo‘jaliklari 
ijtimoiy tarmoqlarda (Telegram, Instagram, Facebook) o‘z mahsulotlarini reklama qilish orqali to‘g‘ridan-to‘g‘ri 
xaridor topish imkoniyatiga ega bo‘lgan.

Bundan tashqari, CRM tizimlari (mijozlar bilan munosabatlarni boshqarish) joriy etilgan korxonalarda xari-
dorlar sodiqligi 18–22 foizga oshgan. Bu esa raqamli marketing strategiyalarining amaliy samarasini isbotlaydi.

Tahlillar shuni ko‘rsatadiki, diversifikatsiya va marketing strategiyalaridan foydalanish darajasi hududlar 
kesimida farqlanadi:

•	 Farg‘ona, Samarqand va Andijon viloyatlarida marketing faoliyati nisbatan faol bo‘lib, diversifikatsiya 
indeksi 0,62–0,65 oralig‘ida;

•	 Buxoro, Navoiy va Qashqadaryo viloyatlarida bu ko‘rsatkich 0,45–0,50 atrofida bo‘lib, marketing infratuzil-
masining rivojlanmaganligi ta’sirida pastroq;

1	  Muallif ishlanmasi

sekinlashtirgan.

Bu tafovutlar shuni ko‘rsatadiki, marketing strategiyalarini hududiy sharoitga moslashtirish raqobatbar-
doshlikni oshirishda hal qiluvchi ahamiyatga ega.

Tahlil natijalariga ko‘ra, marketing strategiyalaridan kompleks foydalanish korxona raqobatbardoshligini 
o‘rtacha 20–25 foizgacha oshirgan. Bunda eng katta hissa diversifikatsiya (9–10 foiz), raqamli marketing 
(6–8 foiz) va differensiasiya (5–6 foiz) orqali shakllangan.

Natijalar shuni ko‘rsatadiki, korxonalar marketing strategiyalarini faqat alohida yo‘nalish sifatida emas, 
balki integratsiyalashgan tizim sifatida qo‘llasa, samaradorlik sezilarli darajada oshadi.

2020–2024-yillardagi tahlillar asosida aniqlanishicha, qishloq xo‘jaligi mahsulotlari bozorida marketing 
strategiyalarining faol qo‘llanilishi raqobat muhitini sog‘lomlashtirgan, korxonalar foydaliligini oshirgan, eksport 
salohiyatini kengaytirgan va ichki bozorni zamonaviy marketing yondashuvlari asosida shakllantirgan.

Zamonaviy iqtisodiy sharoitda qishloq xo‘jaligi tarmog‘ining barqaror rivojlanishi nafaqat ishlab chiqarish 
hajmini oshirish, balki bozor mexanizmlaridan samarali foydalanish orqali raqobatbardoshlikni ta’minlashga 
bog‘liqdir. Shu nuqtayi nazardan, marketing strategiyalarini ilmiy asosda ishlab chiqish va amaliyotga joriy etish 
agrar korxonalar faoliyatining muhim tarkibiy qismi hisoblanadi.

Qishloq xo‘jaligida marketing strategiyasi – bu korxonaning ichki resurslari, iste’molchi ehtiyojlari, bozor 
konyunkturasi va raqobat muhitini hisobga olgan holda mahsulotni ishlab chiqarishdan tortib, uni iste’molchiga 
yetkazishgacha bo‘lgan bosqichlarda uzoq muddatli yo‘nalishlarni belgilovchi boshqaruv konsepsiyasidir.

Strategiya korxonaning mavjud mahsulot turlaridan tashqari yangi mahsulot yoki xizmat yo‘nalishlarini joriy 
etish orqali risklarni kamaytirish va yangi bozor segmentlarini egallashga qaratilgan.

Qishloq xo‘jaligi korxonalari uchun diversifikatsiya quyidagi shakllarda amalga oshiriladi (1-rasm):

1-rasm: Qishloq xo‘jaligi korxonalari uchun diversifikatsiyani amalga oshirish yo‘nalishlari2

1-rasmda ko‘rsatilganidek, diversifikatsiya strategiyasi qishloq xo‘jaligi korxonalari uchun kompleks yon-
dashuvni talab qiladi – ya’ni mahsulot, texnologiya va bozor yo‘nalishlari bir-biri bilan integratsiyada qo‘llanil-
gandagina raqobatbardoshlik hamda barqaror o‘sish ta’minlanadi.

Differensiatsiya strategiyasi – korxona mahsulotini raqobatchilarnikidan farqlovchi jihatlar, ya’ni sifat, 
qadoqlash, xizmat darajasi yoki brend obro‘si orqali bozor ustunligini yaratishga qaratilgan. Qishloq xo‘jaligi 
sohasida differensiasiya mahsulot sifatini yaxshilash (organik yoki ekologik toza mahsulotlar yetishtirish), 
brendlash va sertifikatlash (GlobalG.A.P., Halal, ISO 22000 kabi xalqaro standartlar asosida), shuningdek 
servis va qo‘shimcha xizmatlarni (mijozlarga yetkazib berish, onlayn buyurtma, shikoyatlarni qayta ishlash) o‘z 
ichiga oladi.

Fokuslash (yo‘naltirilgan) strategiyasi – ma’lum bir segmentga, ya’ni geografik hudud, mijoz guruhi yoki 
mahsulot turiga e’tibor qaratish orqali yuqori samaradorlikka erishishni nazarda tutadi. Qishloq xo‘jaligida bu 
strategiya ma’lum iqlim sharoitiga mos maxsus ekinlarni (anor, yong‘oq, uzum, zaytun va boshqalar) yetish
tirish, ekologik toza yoki “premium” segmentga mo‘ljallangan mahsulotlar ishlab chiqarish, shuningdek ichki 
bozorning muayyan tarmog‘iga yo‘naltirilgan ishlab chiqarish (masalan, restoranlar yoki eksport uchun maxsus 
assortiment) orqali amalga oshiriladi. Ushbu yondashuv kichik va o‘rta fermer xo‘jaliklari uchun maqbul bo‘lib, 
sodiq mijoz bazasini shakllantirishga yordam beradi.

Raqamli marketing strategiyasi – raqamli iqtisodiyot sharoitida marketing faoliyatining samaradorligi tobora 
ko‘proq raqamli texnologiyalar bilan bog‘lanmoqda. Raqamli marketing – bu korxonaning raqobat ustunligini 

2	  Muallif ishlanmasi

S onlayn kommunikatsiya, elektron savdo, mobil ilovalar va ijtimoiy tarmoqlar orqali mustahkamlovchi tizimdir. 
Qishloq xo‘jaligida raqamli marketing mahsulotni tezroq sotish, yangi bozor segmentlariga kirish, eksportni 
kengaytirish va xarajatlarni qisqartirish imkonini beradi. FAO (2022-yil) hisobotlariga ko‘ra, raqamli marketing 
vositalarini joriy etgan korxonalarning rentabellik darajasi o‘rtacha 15–20 foizga yuqori bo‘lgan.

Innovatsion marketing strategiyasi – yangi texnologiyalar, xizmatlar va boshqaruv usullarini marketing 
tizimiga joriy etishni o‘z ichiga oladi. Innovatsion yondashuv mahsulot ishlab chiqarishda biotexnologiyalar va 
“yashil” texnologiyalardan foydalanish, agrostartaplar va klaster tizimlari orqali hamkorlikda marketing faoliyatini 
tashkil etish, shuningdek iste’molchilar uchun raqamli xizmatlarni (mobil ilova orqali buyurtma, onlayn kuzatuv, 
QR-kodli mahsulot identifikatsiyasi) yo‘lga qo‘yishni nazarda tutadi. Ushbu strategiya qishloq xo‘jaligi korxo-
nalarining raqobatbardoshligini nafaqat ichki bozorda, balki xalqaro miqyosda ham oshirishga xizmat qiladi.

Tahlil natijalariga ko‘ra, qishloq xo‘jaligida marketing strategiyalarining samarali qo‘llanilishi raqobatbar-
doshlikni oshirish, ishlab chiqarish risklarini kamaytirish va eksport salohiyatini kengaytirishda hal qiluvchi omil 
bo‘lib xizmat qiladi.

Ushbu strategiyalar – diversifikatsiya, differensiatsiya, fokus, raqamli marketing va innovatsion yonda­
shuvlar – o‘zaro integratsiyada qo‘llanganda eng yuqori iqtisodiy samarani beradi.

Bu yondashuv korxona faoliyatini bozor talablariga moslashtiradi, iste’molchilar bilan uzoq muddatli alo-
qani mustahkamlaydi va O‘zbekiston qishloq xo‘jaligi tarmog‘ining global raqobatbardoshligini oshiradi.

Demak, marketing strategiyalarining kompleks qo‘llanilishi nafaqat korxona darajasida, balki milliy agrar 
iqtisodiyot miqyosida ham raqobatbardoshlikni oshiruvchi asosiy mexanizm sifatida e’tirof etilishi mumkin.

X U L O S A  V A  T A K L I F L A R
Har bir qishloq xo‘jaligi korxonasi o‘z faoliyatida marketing strategiyasi portfelini ishlab chiqishi zarur. Mah-

sulot diversifikatsiyasi, differensiasiya, narx siyosati, raqamli marketing va brendlash yo‘nalishlari birgalikda 
qo‘llanilishi kerak. Korxonalarda marketing bo‘limlarini tashkil etish yoki mutaxassislarni tayyorlash hamda 
ularni raqamli texnologiyalar asosida malakalashtirish tizimini yo‘lga qo‘yish lozim. Mahsulotlarni ichki va tashqi 
bozorlarda ilgari surish uchun onlayn savdo platformalari, agroportallar va CRM tizimlaridan foydalanish sama-
radorlikni sezilarli darajada oshiradi. Har bir korxona o‘z segmentini aniqlash maqsadida bozor tadqiqotlarini 
(market research) hamda iste’molchilar tahlilini muntazam olib borishi zarur.

Qishloq xo‘jaligi mahsulotlarini diversifikatsiya qilish, qayta ishlash va eksportni kengaytirish uchun soliq 
imtiyozlari, subsidiyalar va innovatsion grant dasturlarini kuchaytirish tavsiya etiladi. Marketing infratuzilmasini 
(logistika markazlari, sovuq zanjir tizimlari, agroterminal tarmoqlari) rivojlantirish orqali mahsulot aylanishini 
tezlashtirish muhimdir. Qishloq xo‘jaligi marketingi bo‘yicha milliy raqamli platforma yaratish (masalan, “Agro-
Market Digital”) korxonalar uchun yagona ma’lumotlar bazasini shakllantiradi va eksport jarayonlarini boshqa-
rishni yengillashtiradi. Eksportga yo‘naltirilgan korxonalar uchun sertifikatlash va brendlash dasturlarini davlat 
tomonidan qo‘llab-quvvatlash raqobatbardoshlikni yanada kuchaytiradi.

Xulosa qilib aytganda, marketing strategiyalarining kompleks qo‘llanilishi qishloq xo‘jaligi korxonalarining 
raqobatbardoshligini oshirish, eksport salohiyatini kengaytirish hamda barqaror iqtisodiy o‘sishni ta’minlash 
uchun muhim omil hisoblanadi.

